
خانمانی رۆژنامەنووس باسی ئەرك و ماف و 
كۆسپەكانی بەردەمیان دەكەن

لە ساڵوەگەڕی رۆژنامەگەریی كوردیدا

یەكەم رۆژنامەی كوردی بە ناوی 
»كوردستان« لە 22ی نیسانی ساڵی 1898 
لەسەر دەستی میقداد مەدحەت بەدرخان لە 

قاهیرەی پایتەختی میسر دەرچوو. ئەو داهێنانە 
وەرچەرخانێكی گەورەی رۆشنبیری دروست 
كردو، تا هەنووكەش بە بنەمایەكی گرینگ 

دادەنرێت بۆ رۆژنامەگەریی كوردی و رۆڵێكی 
مەزنیشی لە گەشەی هزری نەتەوەیی و رەوتی 
رووناكبیری و بزاڤی رزگاریخوازیی كوردستاندا 

گێڕاوە. حكومەتی هەرێمی كوردستان لەژێر 
سێبەری حوكمڕانییەكی خۆماڵیدا بوارێكی 
بەرفراوانی بۆ ئازادیی رادەربڕین و كاری 

میدیایی رەخساندووە، ئافرەتانیش لەو بوارەدا 
ئەسپی خۆیان تاو داوە، بەڵام جەختیش لەوە 
دەكەنەوە كە كۆسپەكانی بەردەمیان كەم نین 
و پێگەی خۆیان پێ نەدراوە. بەشداربووانی 
ئەم راپۆرتەی گوڵان وێڕای پیرۆزبایی و 

بەرزڕاگرتنی ساڵهاتی یادی رۆژنامەگەریی 
كوردی، باسی ئەرك و ماف و ئاستەنگەكانی 
بەردەم ئافرەتی میدیاكار لە كوردستاندا دەكەن. 

گوڵان: كۆمەڵایەتی

رۆژنامەنووســـی  و  میدیـــاكار  ئافرەتانـــی  زۆربـــەی 
كوردســـتان ئامـــاژە بـــەوە دەكـــەن كـــە ســـەرەڕای هەمـــوو ئـــەو 
ـــان، تەســـلیمی بیرۆكـــەی  ـــەی بەردەمی كۆســـپ و تەگەران
ــە  ــەلماندوویانە كـ ــوون و سـ ــە نەبـ ــالاریی كۆمەڵگـ نەریتسـ
تواناكانیـــان لـــە توانـــای پیاوانـــی هاوپیشـــەیان كەمتـــر نییـــە، 
لـــە ئێستاشـــدا كۆمەڵـــێ ئافرەتـــی بەتوانـــا و بەئەزمـــوون 
لـــەم گۆڕەپانـــەدا دەبیندرێـــن و لـــە پێشخســـتنی كاروانـــی 
بەپێـــی  دیـــارەو  جێپەنجەیـــان  كـــوردی  رۆژنامەگـــەری 
كوردســـتانیش  رۆژنامەنووســـانی  ســـەندیكای  ئامـــاری 
ســـەندیكای  لـــە  ناویـــان  ئافـــرەت   1200 لـــە  زیاتـــر 
رۆژنامەنووســـانی كوردســـتان بـــە ناونیشـــانی جیـــاواز و لـــە 

ــراوە. ــار كـ ــواری رۆژنامەگـــەری تۆمـ بـ
نووســـەر و رۆژنامەنـــووس و بەڕێوەبـــەری كتێبخانـــەی 
هەولێـــر )نـــاز فەلەكەدیـــن كاكەیـــی(، وێـــڕای پیرۆزبایـــی و 
ـــادی رۆژنامەگەریـــی كـــوردی  بەرزڕاگرتنـــی ســـاڵهاتی ی
نێودەوڵەتیـــی  خولـــی  چەندیـــن  لـــە  »ئـــەوەی  دەڵێـــت: 
بـــووە:  ئامۆژگارییـــە  ئـــەم  فێربـــووم،  رۆژنامەگـــەری 
)ئەگـــەر بـــۆ وەرگرتنـــی هەواڵێـــك دەرگایـــان لـــە ســـەر 
قەپـــات كـــردی، لـــە پەنجـــەرەوە بـــڕۆ ژوورەوە(. بۆیـــە 
ـــت  ـــواری رۆژنامەگـــەری دەبێ ـــەی ب ـــاو ل ـــان پی ـــرەت، ی ئاف
ـــی ســـەركەوتوو  ـــش ئافرەتان ـــن، زۆر جاری ـــر و كارامـــە ب بوێ
لـــەم بـــوارە لەگـــەڵ هەمـــوو رێـــگا ســـەختەكانی بەردەمیـــان 
ــەر  ــاوان ئەگـ ـــە پیـ ــان ل ــە رۆڵیـ ــەلمێنن كـ ــە بیسـ توانیویانـ
گوتیشـــی:  نەبـــووە.«  كەمتـــر  ئـــەوا  بێـــت،  زیاتـــر 
»هەرچەنـــد ئێســـتا لـــە دونیـــای نوێـــی تەكنەلۆجیـــا و 
ـــتا  ـــەڵام هێش ـــن، ب ـــاژی پێشـــكەوتنی خێرای لەگـــەڵ هاژەه
ـــۆ رەگـــەزی  ـــدن ب ـــی كاری میدیایـــی و راگەیان هەڵبژاردن
ئاســـان  نەریتیـــدا  كۆمەڵگـــەی  لـــە  كارێكـــی  مێینـــە 
نییـــە و ئـــەو بـــژارە كۆســـپ و تەگـــەرەی بـــۆ دروســـت 
كـــردووە، چونكـــە ئافـــرەت لـــەو كۆمەڵگەیـــەدا تەنیـــا وەك 
چێشـــتلێنەر و قاپشـــۆر و بەخێوكـــەری منـــداڵ پێناســـە 

دەكرێـــت.«
لـــە  رایوایـــە: »ئافـــرەت  نـــاز فەلەكەدیـــن كاكەیـــی 
كەشـــوهەوای میدیایـــی و چالاكیـــی رۆژنامەگـــەری، 
ئـــازاری زۆر دەبینێـــت. چونكـــە كۆمەڵگـــەی نەریتســـالاری 
یـــان پیاوســـالاری هـــەم لـــە چوارچێـــوەی مـــاڵ و خێـــزان 
ـــە دەرەوەی مـــاڵ  ـــرەت ل ـــی ئاف ـــواری كاركردن ـــە ب ـــەم ل و ه
ئافـــرەت دەچەوســـێنێتەوە و مافـــە ســـادەكانی پـــێ رەوا 
نابینێـــت، بۆیـــە زۆرێـــك لـــە تواناكانـــی بەفیـــڕۆ دەڕوات 
بـــە  : »زۆر  دەڵێـــت  هـــاوكات  دەگـــرن.«  نادیـــدەی  و 
لەلایـــەن  میدیـــاكار  ئافرەتانـــی  دەبیندرێـــت،  دەگمـــەن 
كەســـوكار و ئەندامانـــی خێزانـــەوە پشـــتیوانی بكرێـــن، 
خـــۆ ئەگـــەر پشـــتیوانیش بكرێـــن، لـــەو دیـــوی حەســـاری 
ـــەوە، رەگـــەزی نێرینـــە زۆر جـــار كێشـــە و ئاســـتەنگیان  ماڵ
بـــۆ دروســـت دەكـــەن. واتـــە زۆر پێویســـتە لـــە دنیـــای 
ـــرەت  ـــۆ ئاف ـــی كار ب ـــی مـــاڵ، دەرفەت دەرەوەی چواردیواری

بڕەخســـێت و ســـەیوانێك لـــە ئەمنییـــەت و ئاسایشـــی بـــۆ 
دەســـتەبەر بكرێـــت، هەتـــا بتوانێـــت كارامەیـــی و تواناكانـــی 
بەگـــەڕ بخـــات.« گوتیشـــی: »نەبوونـــی ئاســـانكاری و 
جێبەجێنەكردنـــی گەرەنتـــی و یاســـایەك بـــۆ بەرگریكـــردن 
لـــە مافەكانـــی ئافـــرەت لـــە بـــواری رۆژنامەگـــەری و 
كاری میدیایـــی و.. هتـــد، ژیانـــی بـــۆ رەگـــەزی مێینـــە 
ســـەختتر كـــردووە، بەتایبەتـــی لـــە كۆمەڵگـــەی وڵاتانـــی 
رۆژهەڵاتـــی ناوینـــدا كـــە ســـاڵانە چەندیـــن ژنـــی میدیـــاكار 
دەكوژرێـــن، یـــان ســـووكایەتییان پـــێ دەكرێـــت و هەڕەشـــەیان 
لـــێ دەكـــەن. بۆیـــە زۆر پێویســـتە گرینگـــی بدرێـــت بـــە 
ـــن و  ـــوارە و بیمەبكرێ ـــەم ب ـــان ل ـــی خانم ـــانی بێوچان تێكۆش

گەرەنتیـــی ژیانیـــان بـــۆ دابیـــن بكرێـــت.«
د. نەزاكـــەت حوســـێن حەمەســـەعید، وەك پســـپۆڕێكی 
ـــی  ـــە »دیاریكردن ـــەوە دەكات ك ـــاژە ب ـــی ئام كاری میدیای
ئـــەرك بـــۆ هـــەر تاكێـــك لـــە كۆمەڵگـــەدا كـــە پیشـــەیەك 
ئەنجـــام بـــدات، پێویســـتە سیســـتمی حوكمڕانـــی و ئیداریـــی 
ئـــەو وڵاتـــە بـــۆی دیـــاری بـــكات، ئیتـــر بـــە یاســـا بێـــت، 
هـــاوكات  بێـــت.«  پیشـــەییەكان  ئەركـــە  ئیتیكـــی  یـــان 
ـــی  ـــەر باســـكردنێكی ئەرك ـــە ه ـــە پێویســـتە ل ـــت: »ئێم دەڵێ
بێنینەوەیـــاد كـــە  ئـــەوە  لـــەم هەرێمـــەدا  رۆژنامەنـــووس 
ــە  ــا وەك پیشـ ــە یاسـ ــی بـ ــتا كاری رۆژنامەنووسـ ــا ئێسـ تـ
ــۆ  ــەرك بـ ــی ئـ ــە وادەكات جێبەجێكردنـ ــێندراوە، ئەمـ نەناسـ
رۆژنامەنـــووس ببێتـــە كاری خـــودی رۆژنامەنووســـەكە، 
كـــە  دەكات،  تێـــدا  كاری  كـــە  دەزگایـــەی  ئـــەو  یـــان 
بـــۆی دیـــاری دەكات، كـــە بەپێـــی پێویســـتی و پەیـــام 
ــەكە  ــت، رۆژنامەنووسـ ــی دەوێـ ــە چـ ــدای دەزگاكـ و ئەجنـ
ــەی  ــە روانگـ ــە لـ ــە رەنگـ ــكات. ئەمـ ــی بـ ــت جێبەجێـ دەبێـ
هـــەر دەزگایـــەك كـــە ئەركێـــك بـــە رۆژنامەنووســـەكەی 
بـــەڵام  دەزگاكـــە،  بـــە  بـــكات  خزمـــەت  دەســـپێرێت، 
ئەگـــەر لـــە روانگـــەی نیشـــتمانییەوە ســـەیری بكەیـــن، 
دەبینیـــن ئەركـــەكان شـــپرز و پارچـــە پارچـــەن و ناڕژێنـــە 
ــە  ــتمانی كـ ــی نیشـ ــار و پڕۆژەیەكـ ــچ گوتـ ــی هیـ خزمەتـ
خزمـــەت بـــە نیشـــتمان و نەتـــەوە و هاووڵاتیـــان بـــكات، 
و... پەروەردەیـــی  فەرهەنگـــی،  كولتـــووری،  رووە  لـــە 
لـــەو  رۆژنامەنووســـێك  وەك  »ژن  گوتیشـــی:  هتـــد«. 
جگـــە  پیشـــە،  وەك  كارەكـــەی  ناڕێكخـــراوەی  ژینگـــە 
ــزراو  ــا پارێـ ــە یاسـ ــێكی زۆری مافەكانـــی بـ ــەوەی بەشـ لـ
ــان  نیـــن، رووبـــەڕووی ســـەختیی زۆرتـــر دەبنـــەوە. بێگومـ
ژن مێژوویەكـــە خەریكـــە و و هێشـــتا زۆریشـــی مـــاوە 
هەتـــا بتوانێـــت كار لەســـەر رۆئیـــای كۆمەڵگـــەی نەریتـــی 
بـــكات، هەتـــا كارەكـــەی وەك رۆژنامەنووســـێك قبـــووڵ 
بـــكات و بـــە چـــاوی رێزیشـــەوە ســـەیری بـــكات، لـــەو 
قوربانییـــان  رۆژنامەنـــووس  ژنـــی  چەندیـــن  پێناوەشـــدا 
داوە. واتـــە ســـەرباری ئەركـــە رۆژنامەنووســـییەكانی وەك 
پیاوێـــك، ئـــەو هێشـــتا شـــەڕی ناســـنامە و بووونەكـــەی 
خـــۆی وەك رۆژنامەنووســـێك دەكات. بۆیـــە بـــە بـــڕوای 

مـــن ئەركـــی ســـەرەكیی ژن وەك رۆژنامەنـــووس جـــارێ 
هـــەر ئـــەو تەحەدایەتـــی بـــۆ كاركـــردن لەســـەر روئیـــا و 
ـــدەن  ـــت رێگـــە ب ـــەس بێ ـــدە ب ـــا ئەوەن ـــەك تەنی ـــی، ن مینتاڵیت
رۆژنامەنـــووس بێـــت، بەڵكـــو دەبێـــت كار بـــۆ ئـــەوەش بـــكات 
كـــە رۆژنامەنووســـێكی كاریگـــەر و خـــاوەن پێگـــە بێـــت لـــە 
هەمـــوو پێگـــە ئیـــداری و مەعریفییەكانـــی نـــاو دەزگا و 
ــاوەن  ــە خـ ــك كـ ــدا و وەك مرۆڤێـ ــەزراوە راگەیاندنەكانـ دامـ
ئایدیـــا و توانایـــە ســـەیر بكرێـــت، نـــەك وەك كائینێكـــی جـــوان 
كـــە تەنیـــا شاشـــەی پـــێ بڕازێندریتـــەوە، یـــان تێڕوانینێكـــی 
بـــەردەم  بەربەســـتەكانی  بكرێـــت.«  بـــۆ  سێكســـییانەی 
خانمانـــی میدیاكاریشـــی لـــەم چەنـــد خاڵـــەدا دەستنیشـــان 

كـــرد:
ــە  ــتا بـ ــە هێشـ ــە كـ ــای كۆمەڵگـ ــوور و رۆئیـ  ١- كولتـ
رۆژنامەگەریـــی  كاری  دەڕوانێتـــە  نامـــۆ  شـــێوەیەكی 
ئافـــرەت و خێزانەكانـــی ئێمـــە هێشـــتا كاری رۆژنامەنووســـی 

بـــە بـــۆ كـــچ، یـــان هاوســـەریان بـــە پیشـــە نازانـــن.
٢- سیســـتم و یاســـا، مـــاف و ئەركـــی رۆژنامەنووســـی 
بەگشـــتی وەك پیشـــە رێكنەخســـتووە، بەتایبەتـــی بـــۆ ژنـــان 
كـــە هەندێـــك حاڵەتـــی تایبەتـــی هەیـــە، وەك مۆڵەتـــی 
دایكایەتـــی، كـــە پێویســـتە دەزگاكانـــی راگەیانـــدن بـــە 

رەچاوكردنـــی بارودۆخەكـــەی هـــاوكاری بـــن.
ــی  ــە دەزگاكانـ ــی لـ ــردن لەگەڵـ ــی مامەڵەكـ ٣ -مەزاجـ
خوێندكارێـــك  كـــە  توێژینەوەیـــەك  بەپێـــی  راگەیانـــدن، 
بێزاركـــردن  و  تەحـــەروش  دیـــاردەی  داوە،  ئەنجامـــی 
لـــە  رۆژنامەنووســـەكان  كچـــە  ئیســـتیغلالكردنی  و 
ــەی  ــەو هاوكارییانـ ــەر ئـ ــدن لەبەرامبـ ــی راگەیانـ دەزگاكانـ
ـــە  ـــەوەش هەڕەشـــە ل ـــە و ئ ـــەرزی هەی ـــن، رێژەیەكـــی ب دەكرێ

دەكات.  خانمـــان  میدیایـــی  كاری  بەرەوپێشـــچوونی 
٤- جیـــاكاری لـــە پێگـــە و رۆڵپێدانـــی لـــە دەزگاكانـــی 

راگەیانـــدن.
ــە نەریتییـــە  ــوان ئەركـ ــە نێـ ٥ - رانەگرتنـــی بەڵانـــس لـ
رۆژنامەنووســـییەكەی.  كارە  و  كۆمەڵایەتییەكـــەی 
ئەڵبەتـــە بەربەســـتی دیكـــە زۆرن، بـــەڵام بـــە رای مـــن 

ســـەرەكییەكانن.« بەربەســـتە  ئەمانـــە 
سەرنووســـەری  یەكـــەم  نەقشـــبەندی،  ســـەرفراز 
خانـــم بـــووە لـــە باشـــووری كوردســـتان و ســـەبارەت بـــە 
كۆســـپەكانی بـــەردەم ئافرەتانـــی میدیـــاكار دەڵێـــت: »لـــەم 
هەلومەرجـــە كۆمەڵایەتـــی و سیاســـییەی كوردســـتاندا، 
پیاوانـــی سیاســـی و رۆشـــنبیری ئێمـــە ژمارەیەكـــی زۆریـــان 
بڕوایەكـــی بەهێزیـــان بـــە هـــزر و را و بیـــر و ئیـــرادەی ژن 
ـــان  ـــە كێماســـیی خۆی ـــان هەســـت ب ـــەت هەندێكی ـــە، تەنان نیی
بەرامبـــەر بـــە ژنـــی كارامـــە و بەتوانـــا دەكـــەن، ئەگـــەر 
ژنێكیـــش لـــە خۆیـــان بـــە رووناكبیرتـــر ببینـــن، شـــەڕی 
ــێ  ــە تەنـ ــاتەكەش بـ ــەن، كارەسـ ــەڵ دەكـ ــۆری لەگـ هەمەجـ
ـــان  ـــە ژن ـــە ك ـــتر ئەوەی ـــاتی قورس ـــو كارەس ـــە، بەڵك ـــەوە نیی ئ
لـــە نـــاو خۆیانیـــش پتـــر بڕوایـــان بـــە كارامەیـــی و كاری 

هەڵبژاردنی كاری میدیایی و 
راگەیاندن بۆ رەگەزی مێینە 
كارێكی لە كۆمەڵگەی نەریتیدا 
ئاسان نییە و ئەو بژارە كۆسپ 
و تەگەرەی بۆ دروست كردووە، 
چونكە ئافرەت لەو كۆمەڵگەیەدا 
تەنیا وەك چێشتلێنەر و قاپشۆر 
و بەخێوكەری منداڵ پێناسە 
دەكرێت

كۆمەڵگەی نەریتسالاری یان 
پیاوسالاری هەم لە چوارچێوەی 
ماڵ و خێزان و هەم لە بواری 
كاركردنی ئافرەت لە دەرەوەی 
ماڵ ئافرەت دەچەوسێنێتەوە و 
مافە سادەكانی پێ رەوا نابینێت، 
بۆیە زۆرێك لە تواناكانی بەفیڕۆ 
دەڕوات و نادیدەی دەگرن

پیاوانی سیاسی و رۆشنبیری 
ئێمە ژمارەیەكی زۆریان بڕوایەكی 
بەهێزیان بە هزر و را و بیر و 
ئیرادەی ئافرەت نییە، تەنانەت 
هەندێكیان ئەگەر هەست بە 
كێماسیی خۆیان بەرامبەر بە 
خانمێكی كارامە و بەتوانا بكەن، 
شەڕی هەمەجۆری لەگەڵ دەكەن

پیاوان هەیە«. 
كەریمـــی،  ژیـــا  رۆژنامەنـــووس 

بەرزڕاگرتنـــی  و  پیرۆزبایـــی  وێـــڕای 
كـــوردی،  رۆژنامەگەریـــی  یـــادی  ســـاڵهاتی 
بـــۆ  پایـــان  بـــێ  دروودێكـــی  و  ســـاوێكی گـــەرم 
ـــەری  ـــان( وەك دان ـــداد مەدحـــەت بەدرخ ـــی )میق گیان
ـــت،  ـــی كـــوردی دەنێرێ ـــەردی بناغـــەی رۆژنامەگەری ب

ســـەبارەت بـــە تـــەوەری راپۆرتەكـــەش دەڵێـــت: »یەكـــەم 
ـــك، تێگەیشـــتن و  ـــەر ئامانجێ ـــە ه ـــگاوی گەیشـــتن ب هەن

ــان وەك  ــا ئافرەتـ ــە، واتـ ــتی بابەتەكەیـ ــیكردنەوەی دروسـ شـ
یەكـــەم هەنـــگاو پێویســـتە خوێندنەوەیەكـــی زانســـتییان بـــۆ 
مافەكانیـــان هەبێـــت و بـــە بوێرییـــەوە لەگـــەڵ كولتـــوور و 
فەرهەنگـــی كوردســـتان بیگونجێنـــن. بـــۆ ئـــەم كارە پێویســـتە 
ئافرەتانـــە بیـــر بكەیتـــەوە و بـــە بـــاوەڕ و بـــڕواوە بێیتـــە 
ـــێ شـــك  ـــدن وەك دەســـەڵاتی چـــوارم ب ـــە. راگەیان مەیدانەك
ـــت و قەڵەمێكـــی  ـــدن بێ ـــترین رێگـــەی گەیان ـــت باش دەتوانێ
بوێرانـــە دەتوانێـــت لـــەو بابەتـــەدا زۆر گرێكوێـــرە بكاتـــەوە، 
هەڵبـــەت ئەگـــەر ئافرەتـــان هـــەوڵ بـــدەن خۆیانیـــش بـــە 
ـــی  ـــاوان رێگەچـــارەی كێشـــەكان و هۆكارەكان ـــی پی هاوكاری
بدۆزنـــەوە و بـــە خســـتنەڕووی بابەتەكـــە چـــاوی خەڵـــك بـــە 
رووی كێشـــەكەدا بكەنـــەوە. لـــە قۆناغـــی دووەم چارەســـەر 
لای كەســـانی ئەكادیمییـــە و پێویســـتە هەنـــگاوەكان بـــە 
ــپەكانی  ــەرنجەوە بنرێـــن.« گوتیشـــی: »كۆسـ وردی و سـ
بـــەردەم ئـــەم كارە كاتێـــك زەق دەبنـــەوە كـــە ئافرەتـــان وا 
بزانـــن شـــیكردنەوە و چارەســـەر تەنیـــا بـــەوان دەكرێـــت و 
هـــەوڵ نـــەدەن پیـــاوان وەك لایەنێكـــی بابەتەكـــە ببینـــن. 
ــەیەك و  ــەر كێشـ ــۆ هـ ــت بـ ــووس دەبێـ ــی رۆژنامەنـ ئافرەتانـ
بەتایبـــەت كێشـــەی ئافرەتـــان هەمـــوو كۆمەڵگـــە بێننـــە 
خۆیـــان  بـــە  تایبـــەت  كێشـــەیەكی  وەك  و  خـــەت  ســـەر 
نەیبینـــن. بێگومـــان پیاوێـــك كـــە بـــاوەڕی بـــە یەكســـانیی 
رەگـــەزی هەیـــە، زۆر دڵســـۆزتر دەبێـــت لـــەو ئافرەتـــەی 
ـــە هـــۆی  ـــان ب ـــە بیـــری پیاوســـالاری گـــۆش كـــراوە، ی كـــە ب
بیرێكـــی تەســـكی نەریتییـــەوە زۆر شـــت بـــە ئافـــرەت رەوا 
رۆژنامەنـــووس  ئافرەتانـــی  پێویســـتە  كەوایـــە  نابینێـــت. 
زۆر بەرپرســـیارانەتر مامەڵـــە لەگـــەڵ بابەتـــی مافەكانـــی 
ئافـــرەت بكـــەن، چونكـــە كۆمەڵگـــەی ئێمـــە لـــە چەندیـــن 
لاوە لـــە گەمارۆدایـــە، وەك: كولتـــووری نامـــۆ، جوگرافیـــا 
ــی  ــی بیانـ ــی نەریتـ ــان، هاوردەكردنـ ــی داگیركراومـ و خاكـ
و توندڕۆیـــی ئایینـــی و.. هتـــد، بۆیـــە زۆر پێویســـتە و 
ـــە  ـــەم گەمارۆیان ـــە كـــە ئ ئەركـــی قەڵەمـــی نەترســـی ئافرەت

بشـــكێنێت.«
ماســـتەرە  بڕوانامـــەی  هەڵگـــری  عومـــەر،  هاوژیـــن 
بـــە هەمـــان  ئـــەدەب و رۆژنامەگـــەری، ســـەبارەت  لـــە 
ــەر  ــەوەی هـ ــەر ئـ ــوردی لەبـ ــای كـ ــە »میدیـ ــرس رایوایـ پـ
ناپیشـــەگەر  ئەماتۆرییانـــەی  بەشـــێوەیەكی  لەســـەرەتاوە 
و  قەیـــران  كۆمەڵێـــك  بەدەســـت  بۆیـــە  بـــووە،  لەدایـــك 

كێشـــانەی  ئـــەو  زۆری  بەشـــێكی  دەناڵێنـــێ،  كێشـــەوە 
مەســـەلەكانی  لـــە  زۆربەڕوونـــی  بونیەویـــن،  كێشـــەی 
تێگەیشـــتن لـــە وەزیفـــەی رۆژنامەنـــووس لـــە كۆمەڵگـــە، و 
ـــدن،  ـــی پیشـــەی راگەیان ـــا ئیتیكییەكان ـــی بنەم پەیڕەوكردن
ـــە پرســـە  ـــەدای دەزگا رۆژنامەنووســـییەكان بەرامبـــەر ب و ئ
جیاجیاكانـــی كۆمەڵگـــە دەبیندرێـــت، هـــەر بۆیـــە بەشـــێك 
لـــە فاكتەرەكانـــی كەمـــی ژمـــارەی خـــاوەن ئیمتیـــاز و 
ــەوە،  ــانە دەگەڕێتـ ــەو كێشـ ــۆ ئـ ــرەت بـ ــەرانی ئافـ سەرنووسـ
ـــەت  ـــەكان، بەتایب ـــەرە كۆمەڵایەتیی ـــدا فاكت ـــان كات ـــە هەم ل
رێگریكـــردن لـــە ژنـــان لـــە مومارەســـەكردنی كاری ئیعلامـــی 
ـــەی  ـــەو ژنان ـــەر ئ ـــەزرەی نادروســـتی كۆمەڵگـــە بەرامب و ن
ـــوارە كاردەكـــەن هـــۆكاری بنەڕەتـــی ئـــەو حاڵەتـــەن«.  ـــەو ب ل
گوتیشـــی »زۆرینـــەی كۆمەڵگەیـــەك كـــە لای ئاســـایی 
نەبـــێ ژنانـــی وەك هـــەر قوتابیـــەك زانســـتییانە لـــە بەشـــە 
ـــژەكان  ـــە پەیمانگـــە و كۆلێ ـــی رۆژنامەگـــەری ل جیاجیاكان
رۆژنامەگـــەری بخوێنـــێ، حەتمـــەن رێگـــری دەكات لـــە 
پڕاكتیزەكردنـــی ئـــەم پیشـــەیە لەلایـــەن مێینەكانی.لـــەڕووی 
چەندایەتـــی و ژمـــارەوە رێـــژەی ئافرەتانـــی میدیـــاكار بـــە 
بـــەراورد لەگـــەڵ پیـــاوان رێژەیەكـــی نابەرامبـــەرە، دەكـــرێ 
بڵێـــم رێژەكـــە هێنـــدە لێكـــدوورە جێگـــەی بەراوردكـــردن 
رێـــژەی  كـــە  ئاســـاییە  ســـۆنگەیەوە  لـــەم  بۆیـــە  نییـــە، 
بەرپرسیارییەتیشـــیان لـــە دەزگا رۆژنامەوانییـــەكان كـــەم 

بـــێ«.
بـــۆ  حاڵەتـــەی  ئـــەو  دیكـــەی  هۆكارێكـــی  هاوژیـــن 
شـــێوەی بیركردنـــەوەی دەزگا رۆژنامەوانییـــەكان بەتایبەتـــی 
و  گەڕانـــدەوە  دەزگایانـــە  ئـــەو  بەرپرســـی  و  بەڕێوەبـــەر 
گوتـــی: »ئافـــرەت وەك دیكـــۆر و جوانـــكاری دەزگاكانیـــان 
ـــدەن پشـــكداری جەوهەرییـــان  بەكاردەخـــەن، بێئـــەوەی ڕێگەب
ــار و  ــان تەیـ ــێ، یـ ــە هەبـ ــەو دەزگایانـ ــی ئـ ــە بەڕێوەبردنـ لـ
ـــەم  ـــی كەســـی یەك ـــوودا رۆڵ ـــە داهات ـــا ل ـــان بكـــەن ت ئامادەی
لـــە دەزگاكان بگێـــڕن، لەهەمـــان كاتـــدا دەبـــێ ئـــەوەش 
بڵێیـــن كـــە بەشـــێكیش لـــە فاكتەرەكانـــی ئـــەم حاڵەتـــە بـــۆ 
خـــودی ئافرەتانیـــش دەگەڕێتەوە،چونكـــە بەشـــێكی زۆریـــان 
هەوڵـــی خۆتەیاركـــردن و قووڵكردنـــەوەی تواناكانیـــان نـــادەن 

ــوان لـــەو دەزگایانـــە هەڵســـوكەوت دەكـــەن«. و وەك میـ

زۆر بە دەگمەن دەبیندرێت، 
ئافرەتانی میدیاكار لە لایان 

كەسوكار و ئەندامانی خێزانەوە 
ساپۆرت بكرێن، خۆ ئەگەر 

ساپۆرتیش بكرێن، لەو دیوی 
حەساری ماڵەوە، رەگەزی نێرینە 
زۆر جار كێشە و ئاستەنگیان بۆ 

دروست دەكەن

زۆر پێویستە لە دونیای دەروەی 
چواردیواریی ماڵ، دەرفەتی كار بۆ 
ئافرەت بڕەخسێت و سەیوانێك لە 

ئەمنییەت و ئاسایشی بۆ دەستەبەر 
بكرێت، هەتا بتوانێت كارامەیی و 

تواناكانی بەگەڕ بخات

تا ئێستا كاری رۆژنامەنووسی بە 
یاسا وەك پیشە نەناسێندراوە، 

ئەمە وادەكات جێبەجێكردنی 
ئەرك بۆ رۆژنامەنووس ببێتە 
كاری خودی رۆژنامەنووسەكە، 

یان ئەو دەزگایەی كە كاری تێدا 
دەكات، كە بۆی دیاری دەكات


